
L I T E R A C Y  R E S O U R C E

Weelkent fir:

• Cleckin the furst warkin television

• Efter oncome o colour and stereoscopic 
television

John Logie Baird wis an engineer and 
makar.  Cahd “The Faithir o Television”, he’s  maist kenspeckle fir being the furst ane 
to show fowk a warkin television.

John Logie Baird (1888-1946)

Inventiveness

Boarn in Helensburgh on the wast strand o Scotland, John wis the fowerth an hinmost bairn o the Rev 
John an Jessie Baird.

He hid weelforrit weys o daein an stelt a telephone excheenge atween his ain hoose an his neebor 
freens.  Hees furst interst in television cam aboot in 1913 efter he read a German buik on the photie-
electric properties o selenium. 

Wark in Wahrtime

Baird gradawad fae the  Royal Technical College in Glescae – noo Strathclyde University – sain efter 
the brakoot o the Furst Warld Wahr.

Fir sair naeweelness thit deaved him a hees days, he wis turnt doon fir military darg. Fir a wee while he 
rocht fir the Clyde Valley Electrical Power Company afore stertin his ain  wee ploy mahkin an selling a 
wahter-sooking sock. Then he took notion fir furth o Scotland.

Life in Trinidad

Baird sailed fir Port o Spain, Trinidad in November 1919.

Jalousin thit the isle wis hoachin wi citrus fruit and succar, he sterted a jam factory.

Beh mischanter the local baisties aither rin aff wi the succar or fell intae the het vats o bilin jeely.

Experimentation with television

Baird cam back tae Britain in September 1920, an efter a wee time in business in London, he sterted to 
experiment wi television.

In Hastings in 1924 he transmeted the fantice o a Maltese cross ower a length o 10 feet.
Bairds furst deemastration tae fowk o television wis  in 1925 in Selfridge’s store in London.

The brakthroo cam in October 1925 whin Baird managed television picturs wi licht an shady (hauf-
tones), mahkin thim mair staunoot.

He showed aff they tae asket members o the Royal Institute in Janwar 1926. The picturs meesired jist 
3.5 x 2 inch.

Did you know?

Bidin in Trinidad, John Logie Baird an a freen catchit a muckle locust in their hoose. They 
keepit it in a bird cage an fed it gress, whisky and soda.

BBC transmissions

In 1928 Baird sent television picturs fae London tae New York be shoart-wave radio. He 
deemanstrated television in colour ana, an brocht on a video recoardin mahkin that he cahd 
‘phonovision’.

In 1929 the Britsh Braidcastin Corporation (BBC) pit oot expeerimental television transmeesions.  At 
furst Baird hid tae pey the BBC tae pit oot hees fantices. In 1930 the Baird company brocht oot the 
warld’s furst mass perduced television set cahd “The Televisor”

The BBC sterted to yaise hees wey o daein fir the furst public television service in 1932 afore 
cheengin tae the Marconi-EMI veersion.  In Juleh 1937 The Royal Society o Embro awahrded Baird an 
Honorary Fellaship.

Colour and 3D television

At 43 years o age, John Logie Baird merried on Sooth African pianist Margaret Albu in New York.  The 
pairin hid twa bairns – Diana an Malcolm.

During the Second Warld Wahr, Baird gaed on peying for hees ain research.  Hees trehumphs took in 
hegh-defeened colour and 3D television, and a wey of sennin messages affy fest as television picturs,

Baird dehd at hame in Bexhuhl-on-Sea on 14 June 1946 an wis interred in Helensburgh.

Taen fae National Library O Scotland’s Science Hall o Fame
http://digital.nls.uk/scientists/biographies/index.html

Owerset beh Sheena Wellington, singer/songwriter and Scots 
Language Ambassador.

http://digital.nls.uk/scientists/biographies/index.html 
http://digital.nls.uk/scientists/biographies/index.html
http://www.glasgowsciencecentre.org/

